
аҳалламизда тўпланиб қолган муаммолар “Ме-
нинг юртим”, “Замон” информацион дастури 
орқали эфирга узатилди, — дейди маҳалла фаоли 
Раҳмонали Холбеков. — Шундан сўнг электр 
тармоғидан мутасаддилар келиб, кўчаларга темир 

бетон устунлар ўрнатиш, кабел тортишга киришди. Афсуски,  
иш қанчалик тез бошланган бўлса, шунчалик тез тўхтаб қолди.  
Сабабини  сўрасак, столбалар учун изоляторлар етишмаёт-
ганини айтишмоқда. Айни қишли-қировли кунларда электр 
таъминотидаги узилишлар силламизни қуритяпти. Баъзан кун 
бўйи чироқ ёнмайди. 400 - 500 метрдан ичимлик суви ташиб 
келамиз. Йўлларимиз қишда лой, ёзда тупроқ билан қоришиб 
кетади.  Ёғингарчилик бўлса, болаларимиз  мактабга бора 
олмай қийналишади. 

Пайдо бўлибдики, аҳли одамзот,
Дунёда мавжуддир турфа тўдалар.
Улар орасида айрича жонзот,
Ажаб яратиқдир аламзадалар.
Суврати аёндир балки, сизларга,
Балки, таърифлашга йўқдир эҳтиёж.
Эҳтимол, учраб бу фожир кўзларга,
Балки, туҳматига тўлагансиз бож.
Бу қавм тўн бичмас қараб бўйига,
Кўрпасига қараб узатмас оёқ.
Лекин истайдики, кўча-кўйида
Ҳамма таъзим қилса кўрган дамдаёқ.
Ўзиники бўлса давралар тўри,
Баланд минбарлардан тушмасалар ҳеч.
Юрар йўлларида қуёш, ой нури —
Атласдай тўшалиб ётса эрта-кеч.
Уларнинг услуби беор, беомон,
Бири Тошкандаю, Румда бирлари.
Ҳабаш кўппагига айланар шу он,
“Ол!”, деб олқишласа, агар пирлари.

Аёнки, ҳар кимга отилмагай ўқ,
Танлашар, аввало, омадлиларни.
Висир-висирларга вақту ҳуши йўқ —
Муҳтарам, алпона қоматлиларни.
Кимки бўйсунмаса, қисмати аён:
Тирноқлар остидан ахтаришар кир.
Курк товуқ гўнг сочиб, қидиргандек дон,
Етти минг пуштингни титкилар бир-бир.
Шу ғажир подага дуч келдим мен ҳам,
Аввал ҳайрон бўлиб қолдим, анчайин.
Андишалар қилиб, индамай турсам,
Қутирди, индамай турганим сайин.
Сочимнинг оқига ёпишди бири,
Бири интиқ кутар, шишадай синсам.
Фано даштларида, адам ёмғири —
Асад томчисидай йўқолсам — тинсам...
Эй, фалак! Бу каслар нега асабий,
Нимадан тўймайди бу ғаламуслар?
Тупроғи қайдандир, недир насаби,
Илонми, чаёнми ё каламушлар?
Ярамаган бўлса, пойгага оти,
Етолмаган бўлса, манзил-маррага

Кимга зарил энди алам, фарёди,
Қандай эҳтиёж бор заққум-зардага?!
Ахир, ҳалқуми деб, халқини сотган,
Каслар-ку, бу зотлар — мунофиқ, чатоқ;
Иягига довур қарғишга ботган,
Одам шаклидаги иблис-ку, олчоқ!
Тангрим, омад бергин майли, уларга,
Кўзлари беҳуда ёшланмасинлар.
Аммо яхшиларга дуч келган дамда,
Очофат йиртқичдек ташланмасинлар.
Агар омон бўлса, зарра виждони,
Йиғиштирсин йиртиқ этакларини.
Қоғоздек ёндирсин, ёқсин ёлғонни,
Ёндирсин мулаввас эртакларини.
Фақат, тез даф қилсин ғаразгўй шонни,
Дилбар сўзлар бўлсин байту баётда.
Агар шоир бўлса, устоз Чўлпондай,
Боғлар барпо қилсин адабиётда.
О! Бу кун нақадар чексиз, бепоён,
Ватандошларимиз орзу ўйлари.
Яратмоқ туйғуси кезмоқда шоён,
Кўкланиб бормоқда Орол бўйлари.
Сиз ҳам гиналарни бас қилинг, тамом!
Нонкўрларча берманг ёлғон ваъдалар.
Бугун она юртга битта бўлса ҳам
Дарду бедаводир аламзадалар.

Бир пайтлар инидан ҳайдалиб, ҳар ён,
Тўзиб-тўзғиб кетган қушлар сингари;
Яна уйларига қайтмоқда шодмон
Тариқдай сочилган ўзбекнинг бари.
Тикон деворларга қолди кунимиз,
Қанча олишдик “тўс-тўс”чилар билан.
Бугун яна дўстмиз, оға-инимиз,
Минг йиллик қадрдон қўшнилар билан.
Алдов-адоватнинг тишлари синди,
Адлу адолатдан сўзлар сўзимиз.
Ҳей! Сиз, кимлар билан рақибсиз энди,
Қачон уйғонади, кўрми, кўзингиз?!
Ойдин оқшомларда яшнаб турар ой,
Олмосдай ярқирар адрасли тонглар.
Сизнинг дилингизга қўнмасми чирой
Кетмасми кўкайда занглаган, занглар.
Бугун ўлкамизни қучаётир шон,
Қуриш, бунёдкорлик давридир бу дам;
Шубҳасиз, манзилга етажак карвон,
Шубҳасиз, яшнагай, Ватан сизсиз ҳам.
Тезроқ артиб ташланг дилдан сиёҳни,
Шу юртга бор жону жаҳонни тикинг.
Сочларини силаб битта гиёҳни,
Ҳар куни бир жамбил, бир райҳон экинг.
Келинг, битта тану битта мушт бўлиб,
Шу қутлуғ заминга тикайлик жонни.
Дала-дашт гулларга кетсинлар тўлиб,
Чаманга буркайлик Ўзбекистонни!

бдусаид КЎЧИМОВ

аъкидлаб ўтил-
ганидек, давла-
тимиз раҳбари 
Мурожаатнома-
сида белгилаб 

берилган вазифаларни 
бажаришда бундан буён 
бизга баландпарвоз гап-
лар эмас, аниқ ва тизимли 
ишлар керак. Бу борада ҳар 
бир шаҳар-туман, корхона-
ташкилотлар кесимида “йўл 
харитаси” ишлаб чиқилди 
ва изчиллик билан ҳаётга 
татбиқ этиш учун амалий 
ишларга киришилди.

Ўтган ҳафтанинг сўнгги 
кунлари вилоят ҳокими айни 
жараёндаги ишлар кўлами 
билан танишиш мақсадида 
Қўштепа туманида бўлди. 
Маълумки, мамлакати-
мизнинг янги тараққиёт 
босқичида таълим-тарбия 
тизимида ўқувчилар илм-
фан ҳамда касб-ҳунар 
сабоқларини бирдек 
эгаллаши учун бир қатор 

“Самия сердавлат” хусусий корхонаси 
раҳбари Майрамхон Ғиёсова истиқболли 
лойиҳа доирасида чеварчилик корхона-
сини барпо этиб, 100 та янги иш ўрни 
яратишни режалаштирмоқда. Болалар ва 
аёллар кийим-кечаклари тикиш бораси-
да катта тажрибага эга тадбиркор эзгу 
мақсадни рўёбга чиқариш учун вилоят 
раҳбаридан ер майдони ажратилишида 
ёрдам сўради. Тадбиркорга Фарғона 
шаҳридаги “Uzsalaman” корхонасининг 
бўш биносида қўшимча тармоқни ишга 
тушириб, фаолиятини кенгайтириши 
мумкинлиги таъкидланди.

Тадбиркорлар Улуғбек Умурзақов ва 
Султонбек Аҳроров “Водил ипак йиги-
рув” МЧЖ пиллачилик кластерига 5 та 
туманда бириктирилган пиллахоналарни 
хусусийлаштириш масаласида вилоят 
ҳокимига мурожаат этишди.

— 2020 йили 3 миллион долларлик 
маҳсулот экспорт қилишга муваффақ 
бўлдик, — дейди У. Умурзақов. — Яқин 
истиқболда янги лойиҳаларни ҳаётга 

Хайрулло БОЗОРОВ:
“БАЛАНДПАРВОЗ ГАПЛАР ЭМАС, 
АНИҚ ВА ТИЗИМЛИ 
ИШЛАР КЕРАК”

2021 йилнинг 15 январь куни халқ депутатлари 
вилоят Кенгашининг йигирма бешинчи сессиясида 
Хайрулло Бозоров муҳтарам Президентимиз Мурожа-
атномаси асосида жорий йилда вилоятимизда амалга 
оширилиши режалаштирилаётган энг муҳим вазифа-
ларга тўхталиб ўтди.

ислоҳотлар амалга оши-
рилди. Қўштепа агросаноат 
коллежи негизида ташкил 
этилган касб-ҳунар мактаби-
да туман ёшлари чеварчилик 
ва чилангарлик касбларини 
ўрганмоқда. Вилоят раҳбари 
йигит-қизлар назарий билим-
ларини мустаҳкамлаш учун 
амалиётда фойдаланилади-
ган жиҳозлар билан тани-
шиб, туманда тикувчиликка 
ихтисослашган технопарк 
ташкил этиш режалашти-
рилаётганини таъкидлади. 
Технопаркда ёшлар, хусусан, 
қўштепалик хотин-қизлар 
учун икки мингга яқин янги 
иш ўринлари яратиш кўзда 
тутилмоқда.

Туман марказида 
қуриб битказилган икки 
қаватли Аҳоли бандлиги-
га кўмаклашиш маркази 
фаолияти билан танишиб, 
бу ерда яратилган қулай 
шарт-шароитларга юксак 
баҳо берди. Шу куни туман-

да янги ахборот-кутубхона 
маркази фойдаланишга 
топширилгани ҳамда яқин 
истиқболда туманнинг аҳоли 
гавжум ҳудудларида китоб 
дўконлари ишга тушири-
лиши режалаштирилаёт-
ганини яна бир хушхабар 
сифатида эътироф этди. 
Юзма-юз мулоқотларда 
туман марказини замонавий 
шаҳарсозлик меъморчилиги 
анъаналарига мос тарзда 
обод қилиш, ландшафт 
архитектураси асосида 
кўкаламзорлаштиришга 
жиддий эътибор қаратиш за-
рурлиги таъкидланди.    

Айни пайтда “Дўрмон” 
МФЙда ҳар бири 4 сотихли, 

3 хонадан иборат 230 та 1 
қаватли уйлар қуриляпти. 
Вилоят ҳокими мутасадди-
ларга туманда яна 188 та 
ана шу лойиҳа асосидаги 
уйларни қуриш топшириғини 
берди. Ўз навбатида жорий 
йилда туманни ижтимоий-
иқтисодий ривожлантириш 
дастурларига киритилган 
тадбиркорлик лойиҳалари 
билан танишиб, ер майдони 
ва кредит ажратиш сингари 
масалалар бўйича мурожаат-
ларини ўрганди.

***
Мурожаатномада аҳолини 

ижтимоий ҳимоя қилиш 
борасида аниқ вазифалар 
белгиланган бўлиб, бу кам 

таъминланган, ночор шароит-
да яшаётган ҳамда муқим 
иш ва яшаш жойига эга 
бўлмаган ҳамюртларимизни 
қўллаб-қувватлашни назарда 
тутади.

Шу куни Хайрулло Бозоров 
Фарғона шаҳрининг Қиргули 
мавзесида жойлашган кўп 
қаватли ётоқхонада яшовчи 
ҳамюртларимизнинг яшаш 
шароити билан танишди. 
Афсуски, кам таъминлан-
ган ва эҳтиёжманд оилалар 
истиқомат қиладиган ушбу 
ётоқхона таъмирталаб, ичим-
лик суви таъминоти, иситиш 
тизими, санитария-гигиена 
шароитлари оғир аҳволда. 
Ёнғин хавфсизлиги таъмин-

ланмаган, электр қурилмалари 
очиқ ҳолда ётибди.

Юзма-юз учрашув даво-
мида вилоят ҳокими уйни 
мукаммал таъмирлаш, аҳоли 
муаммоларини ўрганиш, 
яшаш шароити оғир ва 
эҳтиёжманд оилалар аъзо- 
ларига тиббий хизмат кўр-
сатиш, моддий ёрдам бериш 
ҳамда ишга жойлаштириш 
каби масалалар юзасидан 
масъулларга вазифалар 
топширди.

Фарғона шаҳридаги 
пойабзал ишлаб чиқаришга 
ихтисослашган “Uzsalaman” 
қўшма корхонаси мутахас-
сислари билан суҳбатда ҳам 
бир қатор эзгу ташаббуслар 
илгари сурилди. Таъкид-
лаш жоизки, бир пайтлар 2 
минг ишчи-хизматчи меҳнат 
қилган корхонада бугун-
ги кунда 160 та иш ўрни 
сақланиб қолган, холос. 
Ҳозирги кунда корхонанинг 
15 минг квадрат метрдан 
иборат бинолари фойда-
ланилмай бўш турибди. 
Миллий гвардия, ички ишлар 
ва бошқа соҳа вакиллари 
учун тайёрланаётган 10 
турдан ортиқ пойабзал 
маҳсулотлари корхонанинг 
улкан салоҳиятидан самара-
ли фойдаланилмаётганидан 
далолат беради.

Учрашувда корхона-
нинг солиқлардан мавжуд 
қарздорлигини барта-
раф этишга кўмаклашиш, 
истиқболли лойиҳаларни 
амалга ошириш, хусусан, 
чарм-пойабзал ва тикувчи-
лик йўналишларида техно-
парк ташкил этиш бўйича 
аниқ вазифалар белгилаб 
олинди.

Ботир МАДИЁРОВ.

Вилоят ҳокими 
ҚАБУЛИДА ТАДБИРКОРГА “ЎСИШ НУҚТА”СИНИ 

ТОПИБ БЕРИШ ЗАРУР
Хайрулло Бозоров 

вилоят “Тадбиркорлар 
уйи”да 18 январь куни 

бўлиб ўтган навбат-
даги қабул давомида 
ўнлаб тадбиркорлик 

лойиҳалари билан та-
нишиб, эзгу мақсадни 
рўёбга чиқариш бора-

сида амалий таклиф 
ва тавсияларини бер-
ди. Ўз навбатида тад-
биркорлар томонидан 
билдирилган муаммо 

ва масалалар ижро-
си бўйича тегишли 

мутасадди идоралар 
раҳбарларига аниқ ва-
зифалар топширилди.

татбиқ этиб, вилоятда пиллачилик 
соҳасини замонавий мезонлар бўйича 
ривожлантиришни мақсад қилганмиз. 
Агар 5 та туманда жойлашган пиллахо-
налар корхонамиз тасарруфига ўтказиб 
берилса, жаҳон бозори талаб ва эҳтиёжи 
асосида ишлаб чиқариш тармоқлари 
кенгайтирилади.

Данғаралик ёш тадбиркор Б. Насридди-
нов «Яшик» МФЙда 30 сотих ерда тикув-
чилик корхонаси қуриш ниятида. Корхо-
нани ишга тушириш орқали ўртача 300 
та янги иш ўрни яратилади. Шифокор 
Жўрахон Каримов Фарғона туманининг 
сўлим — Чимён ҳудудида 100 ўринли 
ҳордиқ чиқариш ва даволаниш маскани 
қуришни режалаштирган бўлиб, 2 гектар 
ер ажратилишида амалий ёрдам сўради.

Вилоят ҳокими вилоятимизнинг барча 
шаҳар-туманлари, Тошкент ва Андижон 
вилоятидан келган тадбиркорлар билан 
самимий суҳбатлашиб, муаммо, таклиф 
ва ташаббуслар юзасидан ўз фикр-
мулоҳазаларини билдирди. Ҳар бир му-
рожаат ижроси ўз вақтида таъминланиши 
зарурлигига жиддий эътибор қаратди.

Ўз мухбиримиз.Суратни Шерзод ҚОРАБОЕВ олган. 

Газетага 
АРЗИМ БОР

КЎЗДАН ЙИРОҚ, 
ЭЪТИБОРДАН ЧЕТДА 
ҚОЛГАН ҚИШЛОҚ 

Тошлоқ туманидаги “Хонариқ” маҳалла 
фуқаролар йиғини аҳолиси бир неча йилдирки, 

турфа муаммолар гидобида яшаб келмоқда. Туман 
марказидан 25-30 километр  олисда яшаётган 

аҳоли йўл, ичимлик суви, электр таъминоти-
дан  норози. Мазкур масалалар ечими юзасидан 

мутасадди идораларга бир неча бор мурожаат 
қилишди.  Аммо  амалий ишдан  дарак йўқ.

— Бир хўжаликда уч оила яшаймиз, — дея суҳбатга қўшилди 
Азизбек Ҳамдамов. — Олтин замин кўчасида уй тиклаб қўй-
ганман. Лекин бу ерга кўчиб боришнинг иложи йўқ. Чунки 
кўчамизга электр тармоғи тортилгани йўқ.  Свет, йўл, сув 
бўлмаган жойда қандай қилиб яшаш мумкин?

Қўни-қўшнилар ўртасида томорқалар орқали дарахт-
дан дарахтга тортиб кетилган электр симларнинг бугунги 
кўриниши таажжубимизни оширди. Қўл узатса етгулик, 
муҳофазаланмаган, осилиб ётибди. Бу ҳолат бирон-бир 
кўнгилсизлик келтириб чиқаришини наҳотки мутасаддилар 
ўйлашмаётган бўлса?  

— Электр таъминотини яхшилаш мақсадида бу ерда 2 та  
янги трансформатор, 3 километр электр узатмалари тортиш 
борасида иш олиб борилмоқда, — дейди Тошлоқ туман электр 
таъминоти корхонаси бош муҳандиси Абдуманнон Ҳайдаров. 
– Ҳақиқатан ҳам бошланган ишларимиз электр изоляторлари-
нинг етишмаслиги сабабли  тўхтаб қолганди. Шу кунларда бу 
масалага ижобий ечим топилди. Тез кунларда аҳоли сифатли 
электр энергияси билан таъминланади. 

Ўтган асрнинг олтмишинчи  йилларида чўл ерларни 
ўзлаштириш ҳисобига ташкил этилган  қишлоқда аҳоли 
бандлигини  таъминлаш ҳам долзарб масалалардан бўлиб 
келмоқда. Чунки ҳудудда шу кунга қадар биронта ишлаб 
чиқариш тармоғи ташкил этилмаган. 

— Тўрт минг нафардан ортиқ аҳоли яшаётган маҳалламизда  
муаммолар борлигидан кўз юмиб бўлмайди, — дейди 
фуқаролар йиғини раиси Жўрахон Паттоева. — Ўтган йили 
150 метр йўл асфальтланди, аслида 6 километрдан ортиқ ички 
йўлларимиз таъмирга муҳтож. Туман ҳокими шахсан келиб, 
ўрганиб кетган. Насиб қилса дастур асосида ҳамма муаммолар 
ечим топишига ваъда берди.

Лекин қачон? Маҳалла раиси аҳолини қийнаб келаётган ма-
салаларни бироз юмшатиб, ҳамма иш рисоладагидек эканлиги-
ни исботлашга уринди. Маҳалла кўчалари бўйлаб сув ташиёт-
ган болалар, электр таъминотида сабабсиз чекловлардан зада 
бўлган одамлар дардини  дастурхон қилишни истамади.  

Эътиборимизни  маҳалла фуқаролар йиғини ҳудудида 
“савлат” тўкиб турган  қишлоқ маданият маркази  тортди. 
Ҳайҳотдек бино қаровсиз, эшик ва дераза ромлари синиб 
битган,  чалла қолган қурилишлар, маиший чиқиндилар уюми  
дилни хуфтон қилади. Олис қишлоқ ёшлари  учун маданият ва  
санъат  мактаби, касб-ҳунар тўгараклари, кутубхона  ва бошқа 
муассасалар фаолияти йўлга қўйилмаган. Қишлоқ маданият 
марказини таъмирлаш, аҳоли ва ёшлар  учун зарур шароитлар 
яратиб бериш юзасидан  мутасаддиларга бир неча бор мурожа-
ат қилинган. Ҳатто “Фарғона ҳақиқати” газетасининг 2020 йил 
5 февраль сонида мавжуд камчиликлар хусусида луқма чоп 
этилди. Орадан салкам бир йил вақт ўтган бўлса-да, маданият 
марказида айтишга арзигулик бирон-бир иш қилинмаган. 

— Муассасамиз  2015 йилдан буён шу аҳволда ётибди, — 
дейди “Найман бўстон” маданият маркази раҳбари  Ҳайитбой 
Абдуллаев. — Ҳамма келади, кўради, ваъда беради-ю, ама-
лий ишга келганда ҳеч ким, ҳеч нарсани билмайди. Бир 
неча йил аввал бинони таъмирлаш йўлида бошланган  саъй-
ҳаракатларни кўриб қувонгандик. Афсуски, хурсандчилигимиз 
узоққа бормади. Қурувчилар бошлаган ишларини ташлаб 
“ғойиб”  бўлишди.  

Чекка қишлоқда қаровсизлик, лоқайдлик сабаб нураб бо-
раётган, эшигига қулф осилган маданият маркази эътиборга 
муҳтож. Ўйлаймизки,   туман  масъуллари  хонариқликларни 
қийнаб келаётган  муаммоларга қоғозда эмас, амалда ечим 
топади.                                  Расулжон КАМОЛОВ. 

А(Аламзадаларга)

ртиб ташланг дилдан сиёҳни 



угунги кунда ноқонуний 
йўл билан чет давлат-
ларга иш излаб бор-
ганлар орасида алда-
ниб,  қийин вазиятга 

тушиб қолаётганлар ҳам бор. Оғир 
иш шароитлари, антисанитария 
ҳолатидаги турмуш тарзи ўз салбий 
таъсирини кўрсатмай қолмаяпти. 
Мигрантлар одам савдоси қурбонига 
айланмаган тақдирда ҳам уларнинг 
она юртдан йироқда, минг машаққат 
билан топган даромадлари буюрма-
ётган ҳолатлари кўп учрамоқда.

Ишсизлик  мамлакатимизда ҳам 
бошқа давлатлар қатори асосий 
муаммолардан бири ҳисобланади. 
Пандемия даврида хорижда ишлаёт-
ган меҳнат мигрантлари юртимизга 
қайтди, ишсиз қолганлар сони янада 
кўпайди. Мамлакатимизда меҳнат 
миграциясига бўлган муносабат туб-
дан ўзгармоқда. Чет мамлакатларда 
меҳнат қилаётган юртдошлари-
мизнинг ҳуқуқ ва қонуний манфа-
атларини ҳимоя этишга устувор 
аҳамият қаратилаяпти. Давлатимиз 
раҳбарининг 2020 йил 15 сентябр-
да “Хавфсиз, тартибли ва қонуний 
меҳнат миграцияси тизимини жорий 
этиш чора-тадбирлари тўғрисида”ги 

ўш, ўқитувчи обрўсини 
нима белгилайди? Жамият 
қачон ўқитувчига нисбатан 
муқаддас касб эгаси сифа-
тида қарайди? 

Қачонки, унинг ўз касбига фидойи-
лиги ва педагогик маҳорати юқори 
бўлса. Бу жиҳатлар улардан доимо 
ўз билимларини ва тажрибаларини 
ошириб боришни талаб қилади. Халқ 
таълими ходимларини қайта тайёрлаш 
ва малакасини ошириш институти бу 
ўринда асосий манба бўлиши лозим. 
Лекин амалдаги малака ошириш тизими 
бу талабларга тўла жавоб бера олмас-
лиги намоён бўлмоқда. 

Президентимиз ташаббуси билан пе-
дагог ходимларнинг касбий маҳоратини 
ошириш бўйича зарур шарт-шароитлар 
яратиш, малака ошириши тизимини 
“ҳаёт давомида ўқиш” тамойили асосида 
олиб боришнинг қонуний асослари яра-
тилди. Ўқитувчилар малакасини оши-
риш ҳуқуқи ягона институт ваколатида 
бўлмай, балки республикамиздаги олий 
таълим муассасалари ва ҳаттоки нуфуз-
ли нодавлат таълим ташкилотларига 
ҳам берилди. Бу – ўқитувчиларимизнинг 
доимий равишда ўз малакаларини 
оширишлари ва фан янгиликларини 
ўзлаштириб боришлари учун жуда катта 
имконият. Мазкур тизим натижасида 
мактабларда биринчи ва олий тоифали 
ўқитувчилар улуши ошиб боради. 

Бундан ташқари, Ўзбекистон 2021 
йилда биринчи маротаба Халқаро 
Иқтисодий Ҳамкорлик Ташкилоти томо-
нидан ўтказиладиган таълим сифатини 
баҳолаш бўйича халқаро тадқиқотларда 
иштирок этади. Ушбу тадқиқотларга 
тайёргарлик кўришда Финляндия таж-
рибаси ўрганилмоқда. Мен раҳбарлик 
қилаётган таълим муассасаси халқаро 
тадқиқотларга тайёргарлик кўриш 

тган йиллар давомида 
соҳанинг аччиғиниям, 
чучугиниям татиган бир 
зиёли сифатида айтадиган 
бўлсам, шундан 26 йилида 

хизмат вазифамга, соҳамга дахлдор 
бўлмаган ишлар билан кўпроқ банд 
бўлганлигимни инкор эта олмайман. 
Оддийгина халқ таълими бўлими 
мудири лавозим мажбуриятларига 30 
дан ортиқ вазифа юклатилганди. Ҳар 
куни тумандаги ўқитувчиларнинг энг 
катта зиёлиси маҳаллий ҳокимликнинг 
кунлик, фавқулоддаги топшириқлари 
ижрочисига айланиб қолган эдик, 
холос. Албатта, халқ таълими мудири 
ўз вазифасини бажармагандан кейин  
мактаб раҳбарлари, уларнинг соҳалар 
бўйича ўринбосарлари ҳам ўша қобиқда 
ишлашга мажбур бўлдик. На тумандаги 
таълимнинг каттаси (мудир), на мактаб 
директори таълим муассасаларининг 
моддий-техник базаси, мавжуд муам-
молар ҳақида ҳокимлик ёки масъул 

йилда тадбир-
корларга янада 

қулайлик яратиш мақсадида 
105 та лицензия ва рухсатно-
ма турлари бекор қилинади, 
115 таси бўйича эса тартиб-
қоидалар соддалаштирилади. 
Пандемия шароитида айланма 
маблағ танқислигига дуч кел-
ган тадбиркорларимиз “оёққа 
туриб олишлари” учун уларга 
кўмак бериш давом эттири-
лади. Туризм, транспорт ва 
умумий овқатланиш соҳаларига 
берилган имтиёзлар 2021 йил 
якунигача, 20 мингта тадбир-

М уносабат 
БАРЧА ИСЛОҲОТЛАРНИНГ БОШИ —
МАКТАБ ВА ТАЪЛИМ 
Ўзбекистон Республикаси Президентининг Олий Мажлисга Мурожаатномаси билан танишар                 

эканман, 29 йил аввал биринчи марта қўлимга журнал тутиб, синфга кирганим кўз олдимдан ўтди. 

Тўлқиной ТОЖИЕВА,
Бағдод тумани халқ таълими 
бўлими мудири.  

раҳбарларга масала қўя олар эдик. 
Қайсидир мактабда рўй берган кичик 
бир салбий ҳолатга фақат бизни “айб-
дор” қилишар эди. 

Шукурки, Президент Шавкат Мирзиёев 
томонидан мактаб, ўқитувчи фақат таъ-
лим бериш билан шуғулланиши, уларга 
шароит яратиб бериш эса маҳаллий 
ҳокимлик ва сектор раҳбарларининг 
энг муҳим вазифаси бўлиши белгилаб 
берилди. 

Асосий эътибор таълимга қаратилгач, 
туманимизда сезиларли ижобий 
ўзгаришлар бўлди. Жумладан, 2 минг 
704 нафар битирувчидан 35 фоизи 
талабаликка қабул қилинди. Уларнинг 
49 нафари нуфузли хорижий давлатлар 
олийгоҳларига муддатдан олдин қабул 
қилинган бўлса, 24 нафари кириш 
имтиҳонларида 100 фоизлик натижа-
ни қайд этишди. Шунингдек, хотин-
қизларни қўллаб-қувватлаш борасида 
берилган имтиёзлар самараси ўлароқ 
105 нафар ўқувчи қизимиз 2020 йили 

олий таълим муассасаларига имтиёзли 
қабул қилинди. 

Мурожаатномада битирувчилар 
бандлигини таъминлаш бўйича алоҳида 
тизим шаклланганлиги таъкидлан-
ди. Бу борада туманимизда 205 на-
фар битирувчиларга жами 1,9 млрд. 
сўм миқдорида имтиёзли кредитлар 
ажратилди. Шунингдек, 309 нафар 
битирувчининг бандлигини таъмин-
лаш, қўшимча даромад олишига имкон 
яратиш мақсадида, ғалладан бўшаган 
майдонлардан ер ажратиб берилди. 

Мисол учун, 30-мактаб битирувчи-
си Моҳигул Акрамова ҳали 7-синфда 
ўқиб юрган пайтдаёқ чеварга шогирд 
тушган эди. Бу йилга келиб эса, ўзи 
шогирд етиштириш даражасига етиб, 
маҳалласидаги 18 нафар хотин-қизнинг 
бандлигини таъминлади. Унга имтиёзли 
кредит асосида 10 та тикув машинаси 
олиб берилди.

Ўқитувчиларнинг жамиятдаги ўрни, 
ижтимоий мавқеини ошириш, шаъни, 
қадр-қимматини улуғлаш, уларнинг 
меҳнат ва яшаш шароитларини янада 
яхшилаш борасида давлат раҳбари то-
монидан олиб борилаётган ислоҳотлар 
натижасида, 20 нафар ўқитувчимиз 

фоизсиз автокредитлар орқали енгил 
машиналарга эга бўлишди. Шунингдек, 
2019 йил 28 ноябрдаги 5886-сонли Фар-
мон асосида 35 нафар педагог ходим 5 
йиллик имтиёз билан субсидия орқали 
уй-жойга эга бўлишди.

Бугунги кунда туманимизда 3 нафар 
“Халқ ўқитувчиси”, 15 дан ортиқ турли 
даражадаги давлат мукофотларининг 
соҳиблари бўлса, шулардан 3 нафари 
сўнгги 3 йил мобайнида ана шундай 
юксак шарафга муносиб кўрилди. Жум-
ладан, муҳтарам Президентимизнинг 
Фармонлари билан тумандаги 11-умумий 
ўрта таълим мактабининг тарих ва тар-
бия фани ўқитувчиси Раънохон Исмоило-
ва “Шуҳрат” медали билан тақдирланди. 
Шунингдек, ҳозирги кунда 20 нафардан 
ортиқ педагогларимизнинг илмий-услу-
бий мақолалари халқаро журналларда 
чоп этилди, 3 нафар ўқитувчимиз “Йил 
ўқитувчиси — 2019” танловининг респуб-
лика совриндори бўлди. 

Бу ютуқлар замирида таълим-тар-
бияга эътибор, жумладан, педагоглар 
меҳнатини қадрлаш, уларни юзага 
чиқаришнинг ҳукумат даражасидаги 
кечиктириб бўлмайдиган масала сифа-
тида қаралиши шубҳасиз. 

ИМКОНИЯТЛАР ЗАМОН БИЛАН ҲАМНАФАС
Президентимизнинг Олий Мажлисга Мурожаатномасини тинглаб, 2021 йилда фаолиятимизнинг асосий 

йўналишларини белгилаб олдик. Янгича қараш, янги ғоя ва режаларгина давлатнинг истиқболига, Ватан 
равнақи, халқимизнинг фаровонлигига дахлдор амалий натижаларни бериши аниқ.  

Жасурбек АКБАРОВ,
«Фарғонадонмаҳсулотлари» АЖ 

бошқарув раисининг ўринбосари.

корнинг 400 миллиард сўмлик 
ер ва мол-мулк солиғини тўлаш 
муддати яна бир йилга узайти-
рилади.

Бу ўзгаришлардан кутилган 
мақсад –  тадбиркорларга янада 
қулайлик яратиш, уларнинг эркин 
фаолият юритишини таъминлаш, 
бюрократик тўсиқлар ва турли 
оворагарчиликларнинг олдини 
олиш, ишлаб чиқариш муҳитини 
яхшилаш, инвестициявий жозиба-
дорликни оширишдир.  

Хусусан, Президентимизнинг 
2020 йил 28 майдаги “Коро-
навирус пандемияси даврида 

аҳоли ва тадбиркорлик субъ-
ектларини қўллаб-қувватлаш 
бўйича навбатдаги чора-тад-
бирлар тўғрисида”ги Фармони 
ҳам айнан биз тадбиркорларга 
кенг шарт-шароитлар яратиш-
га қаратилганди. Жумладан, 
Фарғона шаҳрига 2,5 триллион 
сўм маблағ ажратилди. Ушбу 
кредитларни имтиёзли даврда 
тўлашга имконият берилди. Бу 
ҳам бизга жуда катта ёрдам 
бўлди.

Яна бир муҳим жиҳатлардан 
бири — ҳудудларда “Тадбир-
корлар уйи” ташкил этилди.  

Авваллари битта ҳужжат учун 
бир неча идораларга ойлаб 
қатнаб юрардик. Бугун эса бир 
жойнинг ўзида барча муаммо-
ларимизга ечим топяпмиз. Ҳар 
бир ташкилот ходими тадбир-
кор учун хизмат қилмоқда. Бу 
эса биз тадбиркорларга энг 
катта қулайлик бўлди. Маълу-
мотларга эътибор берадиган 
бўлсак охирги уч йилликда 

тадбиркорлар сони 4 баробарга 
кўпайди. Берилаётган имкони-
ятлар яна давом эттирилади. 
Бу албатта хурсанд қиладиган 
ҳолат. 

Биз тадбиркорга яратилган 
имконият ва имтиёзлардан 
унумли фойдаланиб, аҳолининг 
турмуш фаровонлигини таъ-
минлашга ҳаракат қиламиз.

Ихтиёр МАМАЖОНОВ,
Қўштепа тумани 24-умумий ўрта 

таълим мактаби директори. 

ЖАМИЯТДА ЎҚИТУВЧИ 
КАСБИ ЭНГ НУФУЗЛИ ВА ОБРЎЛИ 

КАСБ БЎЛИШИ ЛОЗИМ!

Муҳтарам Президентимиз Олий Мажлис-
га қилган Мурожаатларида халқ таълими 
тизимини янада ривожлантириш, жамиятда 
ўқитувчилар обрўси ва мавқеини кўтариш 
ҳамда таълим сифатини ошириш келгусида 
ҳам давлат сиёсатининг энг асосий устувор 
йўналиши бўлиб қолишини таъкидлади. Бу, 
албатта, барча педагоглар учун қувонарли 
ҳол. 

бўйича таянч мактаби ҳисобланади. 
Шаҳардаги 17 та умумий ўрта таълим 
мактаблари ўқитувчилари учун дои-
мий равишда ўқиш, табиий фанлар ва 
математик саводхонлик, бошланғич 
синфларда ўқиш саводхонлиги  бўйича 
амалий семинар-тренинглар, маҳорат 
дарслари ташкил этиб келинмоқда. Ва-
зирлигимиз томонидан Буюк Британия, 
Финляндия, Франция, Жанубий Корея 
каби ривожланган давлатлардан мута-
хассислар жалб этилиб, ўқитувчилар 
маҳорати ошириб борилмоқда.  

Мактабимизда бугунги кунда 2758 
нафар ўқувчи таҳсил олади. Уларга 
102 нафар педагог таълим-тарбия 
бермоқда. Ўқитувчилар мактабнинг уч 
йилга мўлжалланган истиқбол режаси-
га асосан ўз вақтида малака ошириш 
курсларига жалб этиб келинади. Лекин 
бу билан чекланмаган ҳолда ўз методик 
кунларида шаҳар, вилоят миқёсида 
ташкилланаётган ўқувлар ва семинар-
ларга жалб этилади. Бундан ташқари, 
ижодкор ўқитувчилар онлайн равишда 
турли таълим ташкилотлари томонидан 
ташкил этилаётган ўқув курсларида 
ҳам малакаларини оширмоқдалар. 
Йил якунлари бўйича энг яхши нати-
жаларга эришган педагог ходимларга 
келаси йил учун ойлик иш ҳақларига 10 
фоиздан 40 фоизгача устама ҳақлари 
белгиланади. Шунингдек, намунали 
фаолият олиб бораётган ўқитувчилар 
касаба уюшмаси, бюджетдан ташқари 
мактаб маблағлари ҳисобидан ҳам 
рағбатлантириб борилади. 

 Президентнинг эътибори ва моддий-
маънавий рағбат ўқитувчига кенг имко-
ниятлар бергани ҳолда зиммасига жуда 
улкан масъулият юклайди. Жамиятда 
ўқитувчи энг нуфузли ва обрўли касб 
эгаси бўлиши кўп ҳолларда ўзимизга, 
педагогларга боғлиқ бўлиб қолмоқда. 

2021

ўнгги 4 йилда барча соҳаларда 
кенг кўламли ўзгаришларни 
амалга ошириш бўйича 150 та 
қонун, 2 мингга яқин фармон 
ва қарорлар қабул қилинди. 

Лекин жойларда барча раҳбарлар ҳам ушбу 
ҳужжатлар мазмун-моҳиятини тушуниб, 
берилган имкониятлардан фойдаланмоқда, 
аҳоли ва тадбиркорларга зарур шарт-
шароит яратмоқда, деб айта олмаймиз. 
Амалдаги назорат тизими эса кўпроқ фор-
мал тусга эга бўлиб, ижрони ташкил этиш-
даги муаммоларни аниқлаш ва ҳал қилишга 
йўналтирилмаяпти. Шунинг учун келгуси 
йилда бу борада янги иш тизими жорий 
этилади”, дейилди Мурожаатномада.

 Дарҳақиқат, вилоят ҳокимлиги томонидан 
жойларда Ўзбекистон Республикаси Прези-
денти ва ҳукуматининг қарор ҳамда фармо-
йишлари ижросини ташкил этилиши аҳволи 
ўрганиб чиқилганда, айрим ҳокимликлар, 
идоралар, хўжалик бирлашмалари 
раҳбарлари эълон қилинган фармонлар ва 
Вазирлар Маҳкамаси қарорлари ижроси юза-
сидан вилоят ҳокимлигида қабул қилинган 
ҳужжатларни бажариш бўйича аниқ чора-
тадбирлар кўриш ўрнига, ноаниқ резолюция-
лар ва умумий тусдаги топшириқлар бериш 
билан чегараланаётганликлари, ҳатто айрим 
туманлар ҳокимликларида юқори турувчи 
ташкилотлардан келган директив ҳужжатда 
белгиланган вазифаларни шундайлигича 
туман ички имкониятларини ҳисобга олмаган 
ҳолда кўчириб қўйиш каби ҳолатларга йўл 
қўйилган.

Топшириқларнинг сифатли ва ўз вақтида 
бажарилиши учун таркибий бўлинмалар 
раҳбарларига, мутахассисларга нисба-
тан талабчанлик кўрсатилмаслиги на-
тижасида улар томонидан чиқарилаётган 
қарорларнинг бир қисми чуқур 
ўрганилмаган ҳолда тайёрланмоқда. 
Ўзбекистон Республикаси Президенти ва 
Ҳукумати қарорлари ижросининг бориши 
тўғрисида масъулларнинг ҳисоботларини 
эшитишга эътибор қаратилмаяпти.

2020 йилда давлат раҳбари ҳамда 
Ҳукуматнинг барча соҳаларини, айниқса, 
ҳудудларни комплекс ижтимоий-иқтисодий 
ривожлантиришга қаратилган Фармон, 
қарор ва фармойишлари қабул қилинди. 
Уларнинг аксарияти халқни кўп йиллар-
дан буён қийнаб келаётган муаммолар, 
ҳудудларда ўз ечимини кутаётган масала-
ларни бартараф этишга қаратилган, десак 
хато бўлмайди.

Вилоят ҳокимлиги ушбу қабул қилинган 
ҳужжатлар ва Президентимизнинг вилоя-
тимизга ташрифлари давомида берилган 
топшириқлари ижросини таъминлашда 
бошқарма ва ҳокимликлар раҳбарларининг 
шахсий масъулиятини ошириш бўйича 
тегишли тартибда чоралар кўриб бормоқда. 

ИЖРО ИНТИЗОМИ:

ЯНГИ ТИЗИМ 
ҲАҚҚОНИЙЛИКНИ 
ТАЪМИНЛАЙДИ 
Муҳтарам Президентимиз Шавкат Мирзиёевнинг 2020 йил 29 декабрь куни Олий 

Мажлисга қилган Мурожаатида қабул қилинаётган ҳужжатлар ижросининг ўз 
вақтида самарали таъминланиши алоҳида таъкидлаб ўтилди.

Вилоят ҳокимлигининг ҳокимлик соатлари, 
видеоселектор йиғилишларида бошқарма 
ва бошқа ташкилот раҳбарларининг 
ҳисоботлари эшитилиб, соҳалар кесими-
да йўл қўйилган камчиликлар танқидий 
муҳокама этилиб, келгусида амалга оши-
риладиган вазифалар аниқ белгилаб 
олинмоқда.Иқтисодий ислоҳотлар, қурилиш, 
ободонлаштириш борасида жойларда олиб 
борилаётган ишлар доимий равишда вилоят 
ҳокимининг ўринбосарлари, котибият му-
дирлари ва бошқа ишчи гуруҳлар томонидан 
ўрганилиб, якуний хулосалар тааллуқли 
комплекс раҳбарлари иштирокида муҳокама 
этилмоқда, йўл қўйилган камчиликларни 
бартараф этиш бўйича чора-тадбирлар бел-
гилаб бориляпти.

Ўтказилган 18 та семинар, 25 та мақсадли 
ва комплекс ўрганишлар натижалари, 
жойлардаги муҳокамалар давомида ижро 
интизомини таъминлашда масъулиятсиз-
ликка йўл қўйган 20 дан ортиқ раҳбар 
ва ходимларга нисбатан интизомий жазо 
чоралари кўрилди. Вилоятда ижро интизо-
мини мустаҳкамлашда барча даражадаги 
раҳбарларнинг жавобгарлиги ва масъулия-
тини оширишда Президентимизнинг 2017 
йил 11 апрель кунги ПҚ-2881 сонли, 2018 
йил 5 октябрдаги ПҚ-3962 сонли “Давлат 
органлари ва ташкилотларида ижро инти-
зомини янада мустаҳкамлаш чора-тадбир-
лари тўғрисида”ги қарорларининг мазмун-
моҳияти раҳбарлар ва соҳа ходимларига 
етказилганлиги муҳим аҳамиятга эга.

Шунингдек, бу ҳолат бўйича маҳалла 
фуқаролар йиғинлари раислари, 
маслаҳатчи, котиблари билан тасдиқланган 
жадвалга асосан тушунтириш ишлари 
ўтказилгани натижасида маҳалла фаоллари-
нинг ҳам Президент қарор ва фармойишла-
рида, топшириқларида қўйилган вазифалар 
ижроси учун шахсий масъулиятини бир 
мунча оширишга эришилди.

Вилоят бўйича ижро назорати билан 
шуғулланувчи масъул ходимларнинг 
касбий тайёргарлиги ва назорат ишидаги 
маҳоратини ошириш мақсадида йил да-
вомида Қўқон шаҳар ҳокимлиги базасида 
шаҳар, туман ҳокимликлари ва вилоят 
электр тармоқлари бошқармасида вилоят 
бошқармаларининг соҳага масъул ходим-
лари билан ўқув семинарлари, вилоят 
ҳокимлиги базасида уларнинг малака оши-
ришлари ташкилланди. 

Шунингдек, давлат идораларидаги ижро 
сифати ва ҳолатини вилоят, шаҳар-туман 
халқ депутатлари Кенгашларида ҳар ойда 
муҳокама қилиб борилиши ҳам давлат идо-
ралари ходимларининг ижро интизоми учун 
жавобгарлик масъулиятини оширади.

М.АХУНЖАНОВА, 
вилоят ҳокимлиги умумий 

бўлими бошлиғи. 

Хавфсиз, тартибли 
ва қонуний меҳнат 
миграциясига 
нима етсин!

Вилоятимизда Россия ва ривожланган хори-
жий давлатларга меҳнат бозорида талаб юқори 
бўлган йўналишларига қарийб 10 минг нафар 
фуқароларни ташкилий тартибда юбориш ва ишга 
жойлаштириш чоралари кўрилмоқда.

қарорининг қабул қилиниши бу 
борада муҳим қадам бўлди. Қарорда 
белгиланган вазифалар четда иш-
лаётган юртдошларимизни ижти-
моий, ҳуқуқий, моддий ва маданий 
қўллаб-қувватлаш борасида ечими-
ни кутаётган муаммоларни тизимли 
ҳал этишга хизмат қилиши билан 
аҳамиятлидир. 

Бандлик ва меҳнат муносабат-
лари вазирлиги, Ташқи меҳнат 
миграцияси агентлиги ва вило-
ятлар ҳокимликлари томонидан 
фуқароларни ташкиллаштирилган 
ҳолда хорижда ишга жойлашти-
риш, улар билан доимий мулоқот 
қилиш ва муаммоларини тизимли 
ҳал қилишни ташкил этиш каби 
масалаларга муҳим эътибор қаратиб 
келинмоқда.

Бугунги кунда меҳнат мигрантлари 
иш берувчи компанияларни то-
пиш, тил билиш ва ўша давлатдаги 
меҳнат қонунчилигини ўрганиш каби 
муаммоларга кўп дуч келишмоқда. 
Эндиликда хорижга ишлашга кетиш-
дан олдин фуқароларни касб-ҳунар 
ва хорижий тилларга ўқитиш тизими 
йўлга қўйилди. 

 Фарғона шаҳрида  “Ишга 
марҳамат” мономаркази очилиб, 

турли касбларга ўқитишни бошла-
ди. Фарғона туманида касб-ҳунарга 
ўқитиш маркази ташкил этилиб, 
шаҳар ва туманларда 17 та фи-
лиаллари фаолият кўрсатмоқда. 
Шунингдек, ҳудудларда қисқа муд-
датли  курслар, маҳалла аҳолисини 
масканлари ташкил этилди. Ҳозирга 
қадар беш мингдан ортиқ аҳоли 
касб-ҳунарга ўқитилди. Ташқи 
меҳнат миграцияси агентлигининг 
вилоят ҳудудий филиали томонидан 
хорижлик иш берувчилар билан 
ҳамкорлик ўрнатилиб, мингдан 
ортиқ фуқаролар Россия Федерация-
сига ишга юборилди. Айни кунларда 
Япония, Канада, Жанубий Корея 
давлатларидаги иш берувчи компа-
ниялар билан ҳам музокаралар олиб 
борилмоқда.

Фарғона  шаҳрида Россия Федера-
циясининг йирик қурилиш компа- 
ниялари — “ПИК-Индустрия” акция-
дорлик жамияти  ва “ТехСтрой” 
масъулияти чекланган жамияти 
томонидан бўш иш ўринлари учун 
ўтказилган танлов ана шу саъй-
ҳаракатлардан биридир. Беш кун 
давомида  Андижон, Наманган ва 
Фарғона вилоятидан ишга бормоқчи 
бўлганлар монтажчи, электр пай-

вандчи, электр монтажчи, ғишт 
териш, қолиплаш каби ишларга 
саралаб олинди.

 “ПИК-Индустрия” акциядорлик 
жамияти  ва “ТехСтрой” масъулияти 
чекланган жамиятининг вакиллари 
томонидан бўш иш ўринларига тан-
лаб олишда рус тилини билиш да-
ражаси, касбий малакасига алоҳида 
эътибор қаратилди. Танлаб олинган 
меҳнат мигрантларига иш жойида 
барча шароитлар яратиб берила-
ди, ижтимоий муҳофаза қилинади. 
Мутахассисларнинг таъкидлашича, 
малакаси, иш ҳажмига қараб, ойига 
500 доллардан 1500 долларгача иш 
ҳақи берилади.

Ташқи меҳнат миграцияси агент-
лиги Фарғона вилояти филиали 
бошлиғи Отабек Отабоевнинг 
айтишича, мазкур компаниялар 
томонидан таклиф этилган бўш иш 
ўринлари учун шаҳар ва туманлар-
дан икки мингдан ортиқ ишсизлар 
қатнашди. Хорижий давлатларда 
ишлаш истагида бўлган ёшларимиз-
га тил ва касб-ҳунар ўргатиш, тар-
тибли меҳнат миграциясини амалга 
ошириш борасида вилоят “Ишга 
марҳамат” мономаркази ва унинг 
17 та филиалларида, шунингдек, 
22 та касб-ҳунар мактаблари, 7 та 
техникум, 5 та коллежларда ташкил 
этилган қисқа муддатли курсларига 
йилига 12 минг нафардан ортиқ 
фуқаролар қамраб олинади.

 Маъсуджон СУЛАЙМОНОВ.

Муқимжон ҚОДИРОВ 
олган суратлар.

Президент қарори
АМАЛДА

Фарғона тиббиёт коллежининг “Ҳамши-
ралик иши” мутахассислигини 2017-2018 
ўқув йилларида тамомлаган Адиҳамова 
Мунирахон Қахрамон қизи номига берил-
ган  К 5357513 рақамли диплом  ва иловаси 
йўқолганлиги сабабли

БЕКОР ҚИЛИНАДИ.

Марғилон педагогика коллежининг “Мак-
табгача тарбия” йўналишини 2012 йилда 
тамомлаган Салиева (Юлдашева) Сохибахон 
Тохиржон қизи номига берилган К 2590962 
рақамли диплом ва иловаси йўқолганлиги 
сабабли

БЕКОР ҚИЛИНАДИ.

Фарғона педагогика коллежининг 
“Бошланғич таълим” йўналишини 2012 
йилда тамомлаган Буваназарова (Хайдаро-
ва) Дилноза Эркин қизи номига берилган 
К 2622977 рақамли диплом ва иловаси 
йўқолганлиги сабабли

БЕКОР ҚИЛИНАДИ.

МУҚИМИЙ НОМИДАГИ ҚЎҚОН ДАВЛАТ 
ПЕДАГОГИКА ИНСТИТУТИ ҚУЙИДАГИ ВАКАНТ 

ЛАВОЗИМЛАРГА ТАНЛОВ ЭЪЛОН ҚИЛАДИ 
 Кафедра мудири лавозимига:
1. Масофавий таълим кафедраси.
2. Бошланғич таълим кафедраси.
3. Инглиз тили ва адабиёти кафедраси.
4. Мактабгача таълимда инглиз тили кафедраси.
5. Факультетлараро математика-информатика кафедраси.
 Кафедра профессори лавозимига:
1. Кимё кафедраси.
 Кафедра доценти лавозимига:
1. Рус тили ва адабиёти кафедраси. 
2. Кимё кафедраси.
3. Факультетлараро чет тили кафедраси.
4. Жисмоний маданият кафедраси.
5. Масофавий таълим кафедраси.
6. Факультетлараро математика-информатика.
 Кафедра катта ўқитувчиси лавозимига:
1. Кимё кафедраси.
2. География кафедраси.
3. Тарих кафедраси.
4. Бошланғич таълим кафедраси.
5. Инглиз тили ва адабиёти кафедраси.
6. Масофавий таълим кафедраси.
7. Миллий ғоя, маънавият асослари ва ҳуқуқ таълими кафедраси.
 Кафедра ўқитувчиси лавозимига:
1. Бошланғич таълим кафедраси.
2. Факультетлараро педагогика-психология кафедраси.
3. Миллий ғоя МА ва ХТ кафедраси.
4. Факультетлараро чет тили кафедраси. 
5. Рус тили ва адабиёти кафедраси.
6. Инглиз тили ва адабиёти кафедраси.
7. Жисмоний маданият кафедраси.
Танловга ҳужжатлар қабул қилиш муддати эълон чиққан кундан бошлаб 1 ой.

Мурожаат учун манзил: Қўқон шаҳар, Турон кўчаси, 23-уй. Ректорат биноси 
6-хона. Институт кенгаши котиби. Телефон: +998975576925.

АКЦИЯДОРЛАР ДИҚҚАТИГА!
«Фарғонадонмаҳсулотлари» акциядорлик жамияти ўз акциядорлари-

га 2019 йил учун ҳисобланган дивидендларини олишлари учун жамият 
маъмурияти ва Акциядорлар билан коорпоратив алоқалар олиб бориш 
бўлимига мурожаат қилишларини сўраймиз.  

Мурожаат учун телефон:  (99) 915-63-11.
Манзилимиз: 150119, Фарғона шаҳар, Аҳмад Фарғоний кўчаси, 93-уй.
Телефонлар: 0 (373) 244-80-10, 244-70-61.  
FAX: 0 (373) 244-80-10.

ВИЛОЯТ ҚИШЛОҚ ХЎЖАЛИГИ БОШҚАРМАСИ ҲАМДА 
“УРУҒЧИЛИКНИ РИВОЖЛАНТИРИШ МАРКАЗИ” ДК ФАРҒОНА 

ВИЛОЯТ БОШҚАРМАСИ 

2021 йил ҳосилидан уруғлик пахта етиштириш бўйича фер-
мер хўжаликлари ўртасида 

ТАНЛОВ ЭЪЛОН ҚИЛАДИ.

Танловга аризалар 2021 йилнинг 20 январидан 20 февралига қадар 
қабул қилинади. 

Фермер хўжаликларининг танловда қатнашиш 
ШАРТЛАРИ:

1. Пахтачиликда энг илғор тажрибага эга бўлган фермер 
хўжаликларида уруғлик пахта етиштириш амалга оширилади. Уруғлик 
пахта етиштириш учун танлаб олинаётган фермер хўжалиги пахтачи-
ликда мунтазам юқори ҳосилдорликка эришган бўлиши керак.

2. Уруғлик пахта етиштирувчи фермер хўжаликлари экин ерла-
рининг тупроқ унумдорлиги ва мелиоратив ҳолати яхши, сув билан 
таъминланиши қулай бўлиши талаб этилади.

3. Фермер хўжалигининг раҳбари ва мутахассислари уруғчилик 
соҳасида етарли билим ҳамда тажрибага эга бўлишлари лозим. 

4. Фермер хўжалиги охирги 3 йилда пахта сотиш шартномавий ре-
жасини бажарган бўлиши шарт.

5. Агротехник тадбирларни ўз вақтида, сифатли амалга ошириш 
учун етарли қишлоқ хўжалиги техникалари ва механизмлари билан 
таъминланган бўлиши керак. 

6. Уруғлик пахта етиштирувчи фермер хўжалиги тендер танло-
ви шартларига, уруғлик пахта етиштириш мажбуриятларига ҳамда 
уруғлик пахта учун устама ҳақ тўлов тартибига тўлиқ риоя қилиши 
талаб этилади. 

«MY INSURANCE» МЧЖ «Водий» филиали қуйидаги: 
0015508, 0015799, 0015801, 0015806, 0017484, 0017536, 0020902, 0020904, 0020905, 

0020906, 0020907, 0020912, 0020916, 0020923, 0020925, 0020929, 0020932, 0020933, 
0020937, 0020945, 0020948, 0020958, 0020961, 0020962, 0020965, 0020966, 0020978, 
0020984, 0020985, 0020986, 0020995, 0020999 рақамли ихтиёрий суғурта полислари 
ҳамда MY-U 0007362, MY-L 0022211, MY-L 0022212 рақамли мажбурий суғурта полислари 
йўқолганлиги сабабли 

БЕКОР ҚИЛАДИ.

Фарғона вилояти деҳқон бозорлари ва 
савдо комплекслари уюшмаси Қува тумани 
“Раста савдо комплекси” МЧЖ бошқаруви 
раиси Абдуқаюм Иминчаевга турмуш 
ўртоғи

Тожихон ИМИНЧАЕВАнинг
вафоти муносабати билан чуқур таъзия 

изҳор қилади.

“AVTOGAZ FINANS LYUKS mikrokredit tashkiloti” МЧЖ 2021 йил 20 январь куни соат 
10.00 да Аҳмад ал-Фарғоний кўчаси, 206-уйда жойлашган жамиятнинг маъмурий 

биносида 2020 йил якунлари бўйича йиллик умумий ҳисобот йиғилишини ўтказади.

Андижон давлат тиббиёт институтининг 
даволаш йўналишини 1997 йилда тамомла-
ган  Мухамедиев Равшан Рашадович номи-
га берилган  № 121340 рақамли диплом 
йўқолганлиги сабабли

БЕКОР ҚИЛИНАДИ.

Фарғона шаҳар 30-умумий ўрта таълим 
мактабини 1993-1994-ўқув йилида тамом-
лаган Мадалиева Дурдона Миролимовна-
га берилган А 368717 рақамли аттестат 
йўқолганлиги сабабли

БЕКОР ҚИЛИНАДИ.

“AVTOGAZ FINANS LYUKS mikrokredit tashkiloti” 
МЧЖ маълум қилади: 

зим учун топган 
гавҳарлардан бири, 
бу – қурмоқ феъ-
лидир. Қурмоқ сўзи 
нутқимизда фаол иш-
латилади: уй қурмоқ, 
турмуш қурмоқ, суҳбат 
қурмоқ ва ҳоказо... 

Навоий шеърларида қурмоқ феъли 
тўпламоқ, жамламоқ маъноларида 
ишлатилади:

То туфайли била 
  мажлис қурайин, 
Бир неча нукта анга 
  еткурайин.

“Мажлис” сўзи арабча жаласа (йиғ-
моқ) сўзидан ясалган бўлиб, йиғин 
маъносини билдиради. Байтдаги 
“мажлис қурайин” жумласи “йиғин 
тўплайин” маъносида ишлатилганини 
кўришимиз мумкин. Қурмоқ сўзи Наво-
ийнинг бошқа ғазалларида ҳам йиғмоқ, 
тўпламоқ маъноларида қўлланилган:

Қошидин кўрсам жафо тонг 
     йўқки, бу қавси сипеҳр, 
Ҳеч ким жониға эрмас 
          жавр ёсин қурмаған.

Ўзбек тилидаги қурултой, қурсоқ, 
қўрбоши сўзларининг асосида ҳам 
қурмоқ сўзи туради. Яъни, одамлар 
тўпланса, қурултой бўлади, овқат 
тўпланадиган жой қурсоқ (қорин), 
одамларни тўплайдиган ва орқасидан 
эргаштирадиган одам қўрбоши дейи-
лади. Қўрбоши деб қадимда ҳукмдор 
саройидаги қурол-аслаҳаларга масъул 
шахсга нисбатан ҳам айтилган. Чин-
дан ҳам, қўрбоши қурол-аслаҳаларни 
йиғган ва уларни сақлаган. Уй қурмоқ 
сўзида ҳам тўпламоқ маъноси назарда 
тутилади.

Кўпчилик яхши биладики, “изламоқ” 
сўзи Андижон шевасида “истамоқ” 

азкур Қонун билан 
Ўзбекистон Республикаси 
Олий судининг Маъмурий 
ишлар бўйича судлов 
ҳайъати қуйи судлар 

томонидан апелляция тартибида 
кўрилган ишларни кассация тартиби-
да, вилоят ва унга тенглаштирилган 
судлар томонидан биринчи инстан-
ция тартибида кўрилган ишларни 
апелляция тартибида кўриб чиқиш  
белгиланди. Ушбу ўзгартириш суд 
ишларини назорат тартибида кўриш 
институти тугатилаётганлиги сабабли 
амалга оширилмоқда.

Шунингдек, инвесторлар билан 
маъмурий органлар, фуқаролар 
ўзини ўзи бошқариш органлари ва 
улар мансабдор шахсларининг инвес-
тиция шартномаси шартларига риоя 
қилиниши билан боғлиқ қарорлари 

озирда мазкур 
ҳолат юзаси-
дан божхона 
органлари 
томонидан 

суриштирув ҳаракатлари 
давом эттирилмоқда. 

Бундан ташқари, Фар-
ғона вилояти божхона 
бошқармаси контрабан-
дага қарши курашиш, 
божхона аудити бўлими 
ва божхона постлари 
томонидан олиб борил-
ган тезкор тадбирлар 
ҳамда божхона назорати 
натижасида 2020 йил 
давомида жами 851 та 
божхона қонун бузилиш 
ҳолати аниқланиб, те-
гишли тартибда расмий-
лаштирилди. Улар бўйича 
жами 34,2 миллиард сўм 
миқдоридаги сифати ка-
фолатланмаган ва тегиш-
ли ҳужжатлари бўлмаган 
товар-моддий бойликла-
рининг мамлакатимизга 
ноқонуний йўллар билан 

Алишер Навоий таваллудининг 
580 йиллиги олдидан

“Гар Навоий суз узатти...”
« ,

Ҳар сафар                
Навоийнининг 
асарларини 
қўлимга ол-
ганимда янги 
бир жиҳатини 
кашф этгандек 
бўламан. Ден-
гиз тубидан 
гавҳар топгандек 
қувонаман. 

шаклида ишлатилади. Қизиғи шундаки, 
Навоий асарларида ҳам изламоқ сўзи 
ўрнида истамоқ феъли қўлланилади:

Истаганлар бизни, саҳрои 
  балода истангиз, 
Водийи ҳижрон ила дашти 
  фанода истангиз.

Ҳазрат Бобур ҳам “Бобурнома”да 
Андижон ва унинг эли ҳақида гапириб: 
“Ани учунким, Мир Алишер Навоийнинг 
мусаннафоти бовужудким Ҳирийда 
нашъу намо топибтур, бу тил била-
дур”, дея лутф этади. Чиндан ҳам, 
Навоий нафақат Андижон шевасини, 
балки бутун туркий тилларни мукам-
мал ўрганган ва туркий халқларнинг 
ягона адабий тилига асос солган улуғ 
ижодкордир. 

“Соғинмоқ” сўзининг ҳам Навоий 
асарларида турфа хил жилоларини 
кўришимиз мумкин. Бу эски туркий 
тилда кутмоқ маъносини англатган. 
Адиб асарларида ҳам асосан шу маъно-
да қўлланилади:

Васлинг сўзин эшиткач 
       этар кўнглум изтироб, 
Соғинмағил аники, 
     фироқингда тўхтамиш.

Байт мазмуни: васлинг йўлида 
юрагим жуда кўп азоб чекти, энди уни 
кутмагин (соғинмагил), у аллақачон 
тўхтаган. Бундан ташқари, бу сўз 
қидирмоқ, суриштирмоқ маъноларини 
ҳам англатади. Навоийнинг қуйидаги 
байтида кутмоқ эмас, суриштирмоқ 
маъносида қўлланилади:

    
Хуш улки, қатлға ушшоқ 
               аро ёмонлардин 
Ул ой мени соғиниб 
   дедиким, фалон яхши. 
 
Хусусан, Заҳириддин Муҳаммад 

Бобур асарларида ҳам бу сўз қидирмоқ 
маъносида келади:

Гаҳи соғин, на бўлди зорларни,
Унутмағил бурунғи ёрларни.

“Бўйсунмоқ” сўзининг қўшма сўз 
эканлигини ҳамма ҳам билавермаса 
керак. Бўйсунмоқ сўзи бўйин ва сунмоқ 
сўзларининг қўшилишидан ҳосил 
бўлган. Бўйин сўзи ҳаммага маълум, 
сунмоқ сўзи қадимги туркий тилда 
узатмоқ, бермоқ маъносини англата-

ди. Бу сўзнинг маъносини ҳам Навоий 
асарларидан топганман:

Ҳар ён, Навоий, сунма қўл, 
 не келса ҳақдин – рози ўл, 
Сен ожизу ҳокимдур ул, 
         ал фажру лак ал ҳукму лаҳ.

“Сўймоқ” сўзи ҳам Навоий асарлари-
да бир неча хил маънода ишлатилади. 
Қуйидаги байтда тилмоқ маъносида 
ишлатилганини кўришимиз мумкин. 
Ҳозирги ўзбек тилида ҳам асосан шу 
маънода фойдаланилади:

Барги гулдек оразингнинг 
              шавқидин тирноғ ила 
Юз тараф кўксумни сўйдум, 
                     ҳар бири тирноғча.

Қуйидаги байтда бўлса бу сўз ечмоқ 
маъносида қўлланилган:

Чаман туфроғин, эй аҳбоб, 
 аритманг зор жисмимдин, 
Либосин сўймангиз ҳазл
        айлабон мажнуни урёндин.

Навоий асарларидан ўзим учун топ-
ган энг катта янгилик, бу – “чекмоқ” 
сўзининг маъноси бўлди. Бу сўз 
тугамоқ, адо бўлмоқ маъноларида 
қўлланилади. Мисол учун, барчамиз 
яхши биладиган ғазалдан бир парчани 
мисол қилиб келтириш кифоя бўлса 
керак: 

Лаҳза-лаҳза чиқтиму 
            чектим йўлида интизор, 
Келди жон оғзимғаю 
            ул шўхи бадхў келмади.

Байт мазмуни: ҳар дақиқа йўлига 
интизор чиқиб адо бўлдим, жоним 
оғзимга келди, лекин ул шўх гўзал 
келмади. 

“Ўзбек тилининг изоҳли луғати”да 
давомли нарса ёки ҳодисаларнинг 
энг сўнгги чегараси, охири, ниҳояси, 
поёни чек дейилади, деб изоҳ бери-
лади. Мисол учун, хаёлнинг чеки йўқ. 
Бундан ташқари, чек сўзи шаҳардан 
ташқаридаги томорқа майдонига нис-
батан ҳам қўлланилади. Фарғона ви-
лоятининг Марғилон, Қўштепа, Тош-
лоқ, Олтиариқ туманларида дала 
майдони чек дейилади. 

Инчунун, мумтоз адабиётимизда-
ги фиғон чекмоқ, жон чекмоқ, алам 
чекмоқ сўзлари дарду ғамнинг энг 
юқори даражасини билдиради. Яъни, 
йиғлайвериб, қайғуравериб, ҳатто 
танамда жон қолмади, деган маънони 
англатади. 

Навоий асарларини ўқиш ва уқиш 
ҳар доим катта руҳий, ақлий тайёр-
гарлик талаб қилади. Зеро, бу асарлар 
кўнгил мамлакатига олиб борувчи 
сеҳрли харита кабидир. Навоий ўзи 
айтганидек: 

Гар Навоий сўз узатти 
   фақрдин эрмас деманг, 
Бўлмағунча ҳукм шаҳдин 
  қайда бу журъат анга?!

Давлатжон КАРИМОВ, 
Эркин Воҳидов номидаги ижод 
мактаби она тили ва адабиёти 

фани ўқитувчиси.

СУД ҚАРОРЛАРИНИ 
ҚАЙТА КЎРИШ 
ТИЗИМИ ТАКОМИЛЛАШДИ

2020 йил 12 январда “Суд 
қарорларини қайта кўриш инс-
титути такомиллаштирилиши 
муносабати билан Ўзбекистон 
Республикасининг Маъмурий суд 
ишларини юритиш тўғрисидаги 
кодексига ўзгартиш ва 
қўшимчалар киритиш ҳақида”ги 
Қонун қабул қилинди.

М

Ҳ

ва ҳаракатлари (ҳаракатсизлиги) 
юзасидан низолашиш тўғрисидаги 
инвестициявий низолар маъмурий 
судлар томонидан кўрилиши белги-
ланди.

Ўзбекистон Республикаси Пре-
зиденти ҳузуридаги Тадбиркорлик 
субъектларининг ҳуқуқлари ва 
қонуний манфаатларини ҳимоя 
қилиш бўйича вакилга оммавий-
ҳуқуқий муносабатга оид маъмурий 
иш бўйича апелляция шикоятини 
бериш ҳуқуқи берилди.

Суд ишларини назорат тартибида 
кўриш институти тугатилаётганлиги, 
шунингдек, апелляция тартибида 
кўрилмаган ишлар кассация тарти-
бида кўриб чиқмаслиги белгилана-
ётганлиги сабабли, ишда иштирок 
этувчи шахсларнинг суд қарорлари 
устидан шикоят (протест) келтириш 

ҳуқуқини таъминлаш мақсадида, 
агар қонунда бошқа муддат белги-
ланмаган бўлса, апелляция шикояти 
(протести) ҳал қилув қарори қабул 
қилинган кундан эътиборан бир ой 
ичида берилиши мумкинлиги белги-
ланди.

Биринчи инстанция судининг апел-
ляция тартибида кўрилган ҳал қилув 
қарори ва апелляция инстанцияси 
судининг қарори устидан берил-
ган кассация шикояти (протести) 
Ўзбекистон Республикаси Олий суди-
нинг маъмурий ишлар бўйича судлов 
ҳайъати томонидан кўрилади.

Кассация шикояти (протести) апел-

ляция инстанцияси судининг қарори 
қабул қилинган кундан эътиборан 
бир йил ичида берилиши мумкин.

Суд ишларини назорат тартибида 
кўриш институти ислоҳ этилиши 
муносабати билан ишни кассация 
инстанцияси судида такроран кўриб 
чиқиш тартиби белгиланди.

Хулоса ўрнида, киритилган 
ўзгартириш ва қўшимчалар амал-
да қўлланилиши натижасида суд 
қарорларининг қонунийлиги, асосли-
лиги ва адолатлилигини текшириш 
тартиби замонавий талабларга ва 
халқаро стандартларга мос бўлади.

И. МАТМУСАЕВ,
Фарғона вилоят маъмурий 

суди судьяси.
М. УСМОНОВА, 

судья ёрдамчиси. 

Ҳуқуқий 
МАДАНИЯТ

Божхоначилар 
ФОШ ЭТАДИ

Фуқаролар давлат 
чегаралари орқали 
ҳаракатланаётган 

вақтларида ҳеч 
қачон бошқа 

шахсларга тегиш-
ли бўлган сумка, 
товарлар ва шу 

каби буюмларни 
чегара орқали олиб 
ўтиб бериш бўйича 

ҳар қандай так-
лифларга қатъий 
рад жавобларини 
беришлари керак. 
Лекин фуқаролар 
томонидан кимга-
дир ёрдам бериш 

ёки қандайдир 
моддий манфаат 
эвазига бу каби 
ҳолатларга йўл 

қўйилмоқда. Бунинг 
оқибатида ўзлари 
айбсиз “айбдор”га 
айланиб қоляпти.

ГАЗ ПЛИТАСИГА 
ЯШИРИЛГАН ҚУРОЛ

Фарғона вилояти “Ўзбекистон” чегара божхона пос-
ти орқали Ўзбекистон Республикасига кириб келаётган 
фуқаро Ҳ.Б. қўшни давлатдан бегона бўлган шахснинг ил-
тимосига кўра, унга тегишли бўлган газ печини олиб ўтиб 
беришга ёрдамлашади.  Божхона постидан кўтариб олиб 
ўтаётган вақтида, газ печининг ички қисмлари олиб ташла-
ниб, унинг ўрнига 2 дона травматик қурол ва 96 дона унинг 
патронларини усталик билан яширилганлиги аниқланди. 
Мазкур ҳолат юзасидан фуқаро Ҳ.Б. унинг учун бу бир умр-
лик дарс бўлганлигини ва қилган хатосини қайта такрорла-
маслигини таъкидлади. 

кириб келиши, айлани-
ши ва сақланишига чек 
қўйилган. Бу ишларнинг 
самараси сифатида ҳалол 
тадбиркорлик муҳитининг 
издан чиқиши ва инсон 
саломатлигига салбий 
таъсир қилиши мумкин 
бўлган зарарларнинг 
олди олинди.

Тегишли таркибий 
тузилмалари томо-
нидан олиб борилган 
ҳуқуқбузарликларнинг ол-
дини олишга қаратилган 
чора-тадбирлар натижа-
сида 2020 йил давомида 
2019 йилга нисбатан 
божхона қонун бузилиш 
ҳолатлари сони 267 тага 
камайтирилган. 

Тадбиркорлар томони-
дан божхона соҳасида 
товарларни импорт 
қилиш жараёни анчайин 
соддалаштирилди. Бундан 
ташқари, тадбиркорлар 
томонидан товар-моддий 
бойликлари билан боғлиқ 

бўлган қонун бузилиш 
ҳолати содир этилса, улар 
томонидан давлат бюдже-
тига етказилган зарар 
қопланган бўлса, уларга 
ўзларининг товарлари 
қайтариб берилади.

 2020 йил давомида 
тадбиркорлар томо-
нидан божхона қонун 
бузилиш ҳолати содир 
этилиб, етказилган зарар 
қопланганлиги сабаб-
ли жами 8,8 миллиард 
сўмлик товарлар эгала-
рига қайтарилди. Бу эса 
тадбиркорлик субъект-
ларининг фаолиятлари 
тўхтаб қолмаслиги ва 
ўзларига тегишли хулоса-
ларни чиқариб олишлари 
учун яхши имкон бўлди. 

Шавкатжон 
СОТВОЛДИЕВ,

Фарғона вилоят 
божхона бошқармаси 

ахборот хизмати.

“БОЛАЛИК”НИНГ ШОДОНЛИГИ 
ҚАЙДА ҚОЛДИ?

угунги кунда олтмишдан 
зиёд хўжалик томорқасини 
суғоришнинг иложи йўқ. 
Ичимлик суви таъминотини 
гапирмаса ҳам бўлади.

“Болалик” маҳалла фуқаролар йиғинида 
3287 нафар аҳоли истиқомат қилади. 
“Темир дафтар”да 11 та оила рўйхатга 
олинган. Қишлоқ аҳолиси асосан мавсу-
мий ишлар билан шуғулланади. Редиска 
етиштириш, супурги тайёрлашда уларга 
етадигани йўқ. 

— 12 километрдан ортиқ ички йўлларга 
шағал ётқизиш керак, — дейди маҳалла 
фуқаролар йиғини раиси Қобилжон 
Маҳмудов. — Бу бўйича мутасаддиларга 
таклифларни берганмиз. Шунингдек, қўл- 
бола симёғочлар кўп. Уларни алмашти-
риш лозим.

Мустақиллик дея ном берилган кўчада 
асосан янги кўчиб келган оилалар 
истиқомат қилади. Мана, ўн йилдан ўтган 
бўлса-да, ички йўллардан умуман юриб 
бўлмайди. Маҳалла аҳли ҳашар асосида 
шағал ётқизишган, аммо қор ва ёмғирли 

ҚУВА ТУМАНИНИНГ ЧЕККА ҲУДУДЛАРИДАН БИРИ — “БОЛАЛИК” МАҲАЛЛА ФУҚАРОЛАР ЙИҒИНИДАМИЗ. 
МЎРИДАН ЧИҚАЁТГАН ТУТУН, ВЕЛОСИПЕДИНИНГ ОРҚАСИГА ЎТИН ЮКЛАБ ОЛГАН ОТАХОН, СУВ ТАШИЁТГАН 

АЁЛЛАР... ИЛК ТААССУРОТЛАРИМИЗДАН БИРИ БЎЛДИ. 
Қишлоқнинг одамлари бего-

нани дарров билишади. Улар 
бизни суриштириб, журналист 
эканлигимизни айтганимиздан 
сўнг кўнгли ёришди. “Бола-
лик қайрағоч” зиёратгоҳига 
қарайдиган Шарофиддин ака 
Аҳмедов куюнчаклик билан 
муаммолардан сўз очди.

— Рости, меҳмон 
чақиргани ҳам хижолат 
бўламиз, — дейди у. — 
Қишлоғимиз тараққиётдан 
анча орқада қолган. 
Мана, йўлларимизнинг 
аҳволини кўринг. Лой, 
ботқоқ кўчаларимизни ас-
фальт қиламиз, деб қанча 
ваъдалар берилди-ку! 
Аммо ҳеч қандай амалий 
ишдан дарак йўқ. Ўзимиз 
170 минг сўмдан пул 
тўплаб, шағал ётқизяпмиз. 
Маҳалламиздаги катта 
муаммолардан бири — 
томорқани суғориш. Уму-
ман ариқдан сув келмайди. 
Эплаган қудуқ қазиб, 
сув чиқарган. Тик қудуқ 
ўрнатиш бўйича бир неча 
бор ҳокимликка  мурожаат 
қилдик.

кунларда бу йўл ботқоққа айланади. Қўл- 
бола ясалган симёғочларнинг хавфсизли-
ги эса ҳар қандай кишини ташвишга сола-
ди. Кўчабоши Абдуманноб Жумабоевнинг 
айтишича, ичимлик суви қишлоқ марка-
зидан ташиб келинади. Қишнинг совуқ 
кунларини эса амаллаб ўтказишмоқда.

Ҳаётхон Ориповалар оиласи “Темир 
дафтар”да рўйхатда туради. Оила боши 
Сирожиддин Россия Федерациясида 
мигрант. Пандемия бошлангандан бери 
иш тўхтаган. Оила ниҳоятда оғир ва-
зиятга тушиб қолган. Ахир уч нафар 
болани боқишнинг ўзи бўладими? Аммо 
масъуллар бу оиланинг тақдири билан 
қизиққани йўқ. Тўғри, озиқ-овқат томо-
нидан ёрдам берилди. Аммо даромад 
топишига кўмаклашиш ҳақида ўйлаб 
кўрилгани йўқ.

Маҳалладаги 30-давлат мактабгача таъ-
лим ташкилотида бўлганимизда жажжи 
болажонлар учун яратилган шароитлар 
ҳаминқадар эканлигига гувоҳ бўлдик. 
Электр энергиясидаги узилишлар са-
баб хоналар яхши исимаяпти. Совуқдан 

дилдираган болаларнинг нигоҳларига 
қараш — оғир. Бу маскан таъмирга 
муҳтож.

Тельман маҳалласида узоқ йиллардан 
буён бўш турган норасмий масжид би-
носини тадбиркор Муҳриддин Райимов 
ким ошди савдоси орқали сотиб олди. 
У бу ерда мебелларга ишлов беришни 
йўлга қўйиш ҳаракатида. 

Маҳалла аҳли тез тиббий ёрдам стан-
циясининг узоқда жойлашганлигидан 
норози. Ваҳоланки, шу ернинг ўзида 
қишлоқ врачлик пункти бор. У айни 
кунларда таъмирланаётган бўлиб, тез 
ёрдам хизмати шу ерда ташкил этилса, 
яхши бўлармиди?

Қишлоқнинг одамлари андиша 
қилиб, айрим муаммолардан кўз 
юмаётгани рост. Сектор раҳбарлари 
аҳолини ҳаётдан рози қилиш йўлида 
“Болалик”ка ҳеч келганмикин? Унда 
нега исмига монанд бўлмаётган бу 
масканда ободликдан дарак йўқ? 

    Маъсуджон СУЛАЙМОНОВ.

Шерзод 
ҚОРАБОЕВ 
олган 
суратлар.

Бетга айтганнинг заҳри йўқ

ҲАМ АЧИНАСИЗ, 
ҲАМ... 
Қўштепа тумани халқ таълими бўлими тасарруфидаги 

ўрта таълим мактабларини ўтган ўқув йилида тамомлаган 
ўқувчиларнинг атиги 9 фоизи олий таълим муассасаларига 
ўқишга кирди. Ҳатто айрим фанлар чуқур ўргатиладиган 
мактаб-интернат битирувчиларининг бу борадаги 
кўрсаткичи қониқарсиз. 

Халқ депутатлари туман Кенгаши ишчи гуруҳи бирор 
нафар битирувчиси олий таълим муассасаларига ўқишга 
киролмаган мактаблардаги таълим сифатини ўрганди. 
“Истиқбол йўли” газетасида босилган “Таълим сифа-
тига ким масъул?” сарлавҳали таҳлилий мақолани ўқиб, 
ҳақиқий ҳолатга ҳам ачинасиз, ҳам... 

СОҲИБҚИРОН 
ОДИЛОНА 
СИЁСАТИГА ЯНА БИР НАЗАР
“Таълим-тарбия” газетасида чоп этилган “Амр этдим-

ки, кимки бирор саҳрони обод қилса, биринчи йили ундан 
ҳеч нима олмасинлар” деган чуқур маъноли ўгит билан 
бошланган мақолада Соҳибқирон Амир Темурнинг одилона 
сиёсатига яна бир назар солинган.

Аҳамиятлиси, буюк бобокалонимизнинг ҳаёти, ҳарбий-
сиёсий фаолияти, жанговар санъати, ватанпарварлик ва 
бунёдкорлик хислатлари ҳамда инсоний фазилатлари 
қаламга олинган мақолани ўқиган ҳар қандай газетхон 
қайта ўзлигини англайди, адолат ҳамиша ҳамроҳи бўлган 
аждодимизга бўлган ҳурмат-эҳтироми янада ошади.

“ҲАЁ ВА ОДОБНИНГ 
ЗОҲИРИ – ЛИБОС”
Ўзбек аёли ўзига бек, ориятли миллатимизнинг юзи. 

Унинг либоси ташқи қиёфасига зеб бериб туради. Аммо 
бугунга келиб, момоларимиз, оналаримиз эъзозлаб кийган 
миллий андозадаги кўйлаклар опа-сингилларимиз эгнида 
кўринмай қолди. Баъзан кўча-кўйларда, айниқса, кун-
нинг иссиқ кунларида ёш қиз-жувонлар кийган ажнабий 
кўйлакларни кўриб ажабланасиз. 

“Ойдин” газетасида шу мавзуда мулоҳаза юритилган, 
муаммолар кўтарилган, таклифлар билдирилган.

ТОМОРҚА— 
КОНИ ФОЙДА
“Томорқа нимадан бошланади?”, “Томорқада бир мав-

сумда икки-уч маротаба ҳосил етиштириш мумкинми?”. Бу 
каби саволларга ҳар кимда жавоб тайёрдек, аммо...

“Фермер ва томорқачи” газетасида чоп этилган 
қишлоқ хўжалиги соҳаси мутахассислари, томорқачиликда 
миришкор деҳқонларнинг илмий-амалий тажрибаларга 
асосланган мақолалари билан танишсангиз, фойдадан 
холи бўлмайди. 

ҚОНУН ТАЛАБИ 
БАРЧАГА БАРОБАР
Фуқаролик ишлари бўйича Қўқон туманлараро суди 

ижро варақасига асосан жавобгар –  Учкўприк тумани 
ҳокимлигидан даъвогарлар –  А.Турдалиев, А.Мелибоев, 
Ҳ.Юлдашев, Г.Тошпўлатова, С.Саидхўжаев, Ф.Ҳайитова 
фойдасига жами 674 800 минг сўм (компенсация пули), 
шунингдек, давлат манфаатлари учун олиб қўйилган ер 
майдонлари ўрнига қўшимча тарзда жами 135,6 метр-
квадрат ер участкалари ажратиб берилиши керак эди. 
Бироқ, ҳокимлик қонунчилик талаби бўйича ижрони таъ-
минламади.

Можарога Мажбурий ижро бюроси Учкўприк тумани 
бўлими аралашгач, “Ҳокимлик ҳам пулларни тўлади, ҳам 
ер ажратди” деб ёзади “Қонун ва ижро” газетаси.

Рустам ОРИПОВ.
 

Ўтган ҳафтада Қирғизистон Республика-
сининг Баткен ва Ўш вилоятлари футбол 

ассоциациялари вакиллари 
Фарғона вилоятига ташриф 
буюрди.

Қирғизистон Республикаси, 
Баткен ва Ўш вилоятлари футбол 

ассоциациялари раҳбарлари, мураб-
бийлар, ҳакамлардан иборат делегация аъзолари 
Фарғона вилояти футбол ассоциацияси фаолияти, 
спорт иншоотлари, жамоаларга яратилган шароит-
лар билан танишдилар. Ҳамкасблар ўртасида 
футзал бўйича дўстлик учрашуви ташкилланди. 

Ташриф чоғида икки давлат ҳудудий ассоциа-
циялари ўртасида футболни ривожлантириш, 
“миллионлар ўйини” орқали халқлар дўстлигини 
янада мустаҳкамлаш, мутахассислар ва жамоа-
ларнинг ўзаро ҳамкорлигини йўлга қўйиш бўйича 
меморандум имзоланди. 

Аброр ДЕҲҚОНОВ. 

Ўқидингизми?

ТУРНИРГА 

ТАЙЁРГАРЛИК 

ҚИЗҒИН
Ҳар йили Фарғонада вило-

ят ҳокими кубоги учун футбол 

бўйича мусобақалар ўтказилади. 

Бу йил анъанавий турнир 23 январдан 

бошланиши режалаштирилган. Айни 

кунларда вилоят футбол ассоциацияси 

томонидан йилнинг дастлабки учрашу-

вида иштирок этишни мақсад қилган 

жамоалар рўйхатга олинмоқда. 

Маълумотларга қараганда, жорий турнирда мамлакат 
ички чемпионатининг Суперлига ва Пролигасида тўп су-
раётган «Бунёдкор», «Қўқон-1912», «Андижон», «Турон», 

«Нефтчи», “Бухоро”, «Истиқлол» жамоалари, шунингдек, 
қўшни Қирғизистон, Тожикистон Республикаларининг фут-
бол клублари ва ҳакамлари иштирок этиши кутилмоқда. 

Ўйинлар «Нефтчи» спорт мажмуаси, Фарғона давлат уни-
верситети, Фарғона футбол маҳорат мактаби, Қувасойнинг 
«Цементчи» ўйингоҳларида ўтиши белгиланган. 

Футбол 
соҳасида 
дўстлик 
меморандуми 

Жорий йил 1 январдан бошлаб, Фарғона вилоятида йўл 
ҳаракати қоидабузарликларини аниқлаш ва жамоат  тарти-
бини сақлаш мақсадида учувчисиз бошқариладиган “Дрон” 
қуриламаларидан фойдаланиш бошланди.  

юрагим музлаб кетади, — дейди 
фарғоналик  Отабек Ҳакимов. 
— Чунки  фарзандим шошма-
шошар ҳайдовчиларнинг хатоси 
туфайли ҳаётдан эрта кўз юмган. 
Йўлларга камералар қўйилгани, 
қоидабузарликлар дронлар 
ёрдамида аниқланиши бу жуда 
тўғри иш. Ҳайдовчиларни 
ҳушёрликка чақиради, кўнгилсиз 
ҳодисаларнинг олдини олишга 
хизмат қилади, ҳамма тартиб 
билан юришга мажбур бўлади. 

Шахсан мен бу тизим ишга туш-
ганидан хурсанд бўлдим. 

—  Бу масаланинг бир жиҳати, 
— дея суҳбатга қўшилди 
ҳайдовчи Улуғбек Нуриддинов. 
— Бошқа томондан эса, жойлар-
да ўрнатилган йўл белгилари, 
хусусан, пиёдалар ўтиш жой-
лари, огоҳлантирувчи ҳаракат 
чизиқлари шунга мос тарзда 
сифатли, аниқ кўрсатилган шакл-
да бўлиши мақсадга мувофиқ. 
Афсуски, ҳамма жойда ҳам йўл 
белгиларининг сифати, кўриниш 
даражаси талабга жавоб бер-
майди. Айниқса, пиёдалар  
ўтиш йўлакларини кўрсатувчи 
чизиқлар ўз хусусиятини тез 
йўқотди. Бу ҳолат эса табиий ра-
вишда транспорт эгалари  ҳамда  
пиёдалар чалғишига сабаб бўлиб 
қолмоқда. 

Ҳайдовчи ёки йўловчининг 
арзимаган хатоликка йўл 
қўйиши ортидан юзага кела-

ётган кўнгилсизликлар ҳақида 
кўплаб мисоллар келтириш мум-
кин.  Асосий  мақсад — нохуш 
ҳодисаларга барҳам бериш.

— Шу мақсадда  “Йўл ҳаракати 
хавфсизлиги тарғибот куни”, 
“Автомобилсиз кун” акциялари 
ва бошқа шу каби тарғибот-
ташвиқот тадбирлари тез-тез 
ташкил этилиб, йўл ҳаракати 
қоидаларини бузиш билан 
боғлиқ ҳолатларнинг келиб 
чиқиш сабабларини аниқлаш, 
уларни бартараф этиш чорала-
рини кўришга алоҳида  эътибор 
қаратилмоқда, — дейди Фарғона 
вилояти ИИБ ЙҲХБ бошлиғи 
ўринбосари Улуғбек Ниёзов. — 

Вилоят бўйлаб ўрнатилган фото-
видеофиксация қурилмалари ёр-
дамида “тўхташ ва тўхтаб туриш” 
қоидаларини бузган, шунингдек,  
“Тўхташ чизиғи”,  “Йўл ҳаракати 
қоидалари” нинг 1.1 сидирға 
чизиғига, 3.19 “Қайрилиш 
тақиқланган” йўл белгисига 
ҳамда белгиланган тезликка 
ҳамда светофор ишораларига 
амал қилмаган ҳайдовчиларнинг 
қоидабузарликлари онлайн тар-
тибда қайд қилинмоқда. 

Ушбу қурилмаларнинг йўл 
ҳаракати хавфсизлигини таъ-
минлашдаги самарадорлиги-
ни ҳисобга олган ҳолда улар 

сонини янада кўпайтириш 
режалаштирилган. Эндиликда 
йўл-транспорт ҳодисалари со-
дир бўлиши эҳтимоли юқори 
бўлган ҳудудларга тезлик ўлчаш 
мосламаларининг макетлари 
ҳам ўрнатилди.  Таълим муас-
сасалари ҳамда пиёдалар кўп 
ҳаракатланадиган ўтиш жойла-
рида эса сунъий нотекисликлар 
ташкил қилинди. Бу нотекис-
ликлар автомобиль  тезлигини 
пасайтириб, пиёдаларнинг белги-
ланган жойдан хавфсиз ўтишини 
таъминламоқда.

 Расулжон КАМОЛОВ.

фуқаролар хавфсизлигини таъминлашга 
хизмат қилади... ми?

амонавий қурилма-
ларнинг амалиётга 
жорий этилиши 
кўплаб фуқаролар 
томонидан ижобий 

баҳоланаётган бўлса, айрим 
ҳайдовчилар баҳс ва мунозарага 
сабаб бўлувчи фикрларни ҳам 
билдиришмоқда.

Хўш, учувчисиз бошқарилади-
ган қурилмалардан фойдаланиш-
га эҳтиёж бормиди? 

Фарғона вилояти автотран-
спорт воситалари сонининг 
кўплиги жиҳатдан Тошкент 
шаҳридан сўнг иккинчи 
ўринда туради. Қолаверса, 
оғир оқибатли йўл-транспорт 
ҳодисалари ҳам бошқа вило-
ятларга қараганда кўп содир 
бўлмоқда. Масалан, ўтган 2020 
йилда вилоятда  юз берган 
йўл-транспорт ҳодисалари 
оқибатида 215 нафар 
фуқаролар ҳаётдан бевақт 
кўз юмди, 836 нафари эса 
турли  тан жароҳати олди.  
Тўғри,   рақамлар аввалги йил-
ларга нисбатан сезиларли ка-
майган. Аммо бу, хотиржамликка 
асос бўлиб қолмаслиги керак.

— Учувчисиз бошқариладиган 
қуриламалар орқали қоидабузар-
ликларни аниқлаш амалиёти 
бекорга жорий қилингани 
йўқ, — дейди Фарғона вилояти 
ИИБ ЙҲХБ катта инспектори, 
лейтенант Элбек Қобилов.-  Бу 
замонавий қурилмалар бирин-
чи навбатда ҳайдовчиларни 
ҳушёрликка чақириб, йўл-
транспорт ҳодисаларининг 
олдини олишга хизмат қилади.  
Ҳар қандай ҳайдовчи йўлда 
белгиланган қоидаларга амал 
қиладаган бўлса, дронлардан 
хавотир олишнинг ҳожати йўқ. 
Чунки, бу қурилмалар фақат 
қоидабузарликларнигина 
аниқлайди. Маданиятли, тартиб-
ли ҳайдовчилар бундан хурсанд 
бўлиши керак.

— Кўча-кўйда тасодифан 
йўл-транспорт ҳодисасига 
учраган машиналарни кўрсам, 


